
07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 

ilmiy tadqiqotlar bo‘limi. 

fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

fanlari doktori, professor; 

O‘roqova Oysuluv Jamoliddinovna – falsafa fanlari 

doktori, dotsent; 

doktori, professor; 

Baxronova Dilrabo Keldiyorovna –  filologiya fanlari 

fanlari nomzodi, dotsent; 

Kuchkarov Raxman Urmanovich – filologiya fanlari 

nomzodi; 

nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 

xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ISSUES OF HARMONIOUS DEVELOPMENT OF CONSTITUTIONAL JUSTICE 
WITH SCIENCE AND EDUCATION 

Bekov Ixtiyor Rustamovich  
Head of the Department of Constitutional Law,  

Doctor of Law (DSc), Professor  
E-mail: i.bekov@tsul.uz  

Abstract. This article analyzes the theoretical and practical aspects of the harmonious development of the 
constitutional justice system in alignment with modern scientific approaches. Constitutional review is considered 
as a fundamental pillar of the mechanism of a democratic state governed by the rule of law, and its effectiveness is 
substantiated as being closely interconnected with science, education, and the broader intellectual environment. 
Within the framework of the conference materials, proposals are put forward to establish a constitutionalism 
school, introduce a specialized Master's program in constitutional law, organize dedicated training modules at the 
Academy of Justice, promote constitutional thinking among youth, and create a research center under the 
Constitutional Court. 

Keywords: constitutional justice, constitutional review, constitutionalism, national constitutional school, 
constitutional law education, digital constitutionalism. 

KONSTITUTSIYAVIY ODIL SUDLOVNI ILM VA TAʼLIM BILAN UYGʻUN 
RIVOJLANTIRISH MASALALARI 

Bekov Ixtiyor Rustamovich  
Toshkent davlat yuridik universiteti 
Konstitutsiyaviy huquq shoʻbasi mudiri, 
yuridik fanlari doktori (DSc), professor 

Annotatsiya. Ushbu maqolada konstitutsiyaviy odil sudlov tizimini zamonaviy ilmiy yondashuvlar bilan uygʻun 

Kirish. Konstitutsiyaviy sudlov — bu konstitutsiya ruhining amaliy ifodasi sifatida 

konstitutsiyaning oliy yuridik kuchga ega hujjat sifatidagi real kuchini taʼminlash, qonun 

ustuvorligi va davlat hokimiyatining chegaralarini huquqiy mezonlar asosida aniqlash hamda 

ularning buzilmasligini kafolatlashga qaratilgan maxsus davlat mexanizmidir.[1]   

Konstitutsiyaviy nazorat mexanizmi demokratik boshqaruvning mazmun jihatdan 

kafolati boʻlib, konstitutsiyaviy qadriyatlarning hayotdagi amaliy samaradorligini 

taʼminlaydi.[2]  

Muhokama va natijalar. Darhaqiqat, konstitutsiyaviy odil sudlovning samaradorligi 

ilm-fan yutuqlari va jamiyatdagi intellektual muhit bilan uygʻun rivojlanishiga ham bevosita 

bogʻliqligi sir emas. Zotan, konstitutsiyaviy sudlov jamiyatda huquqiy tafakkurni 

shakllantiruvchi va rivojlantiruvchi muhim institut sifatida ham namoyon boʻladi. 

Birinchidan, Yangi Oʻzbekistonda konstitutsiyaviy huquq sohasini tizimli rivojlantirish 

va milliy konstitutsionalizm maktabini barpo etishning ilmiy-nazariy poydevorini yaratish – 

bugungi kunning dolzarb vazifasidir. Shu maqsadda konstitutsiyaviy odil sudlov sohasida 

uzluksiz taʼlim va ilmiy-tadqiqot klasterini shakllantirish vaqti keldi deb hisoblaymiz.  

Bunday klaster konstitutsiyaviy huquqni oʻrganishning barcha bosqichlarini — 

akademik litsey, oliy taʼlim, magistratura va aspirantura yoʻnalishlarini qamrab olgan holda, 

yagona ilmiy-taʼlimiy muhitni yaratishga xizmat qiladi. Uning asosiy vazifasi — konstitutsiyaviy 

qadriyatlarni chuqur anglaydigan, Konstitutsiya ruhiga tayangan holda qaror qabul qiladigan 

va ilmiy-nazariy bilimni amaliyot bilan uygʻunlashtira oladigan mutaxassislarni tayyorlashdir. 

Ikkinchidan, zamonaviy demokratik davlat boshqaruvining barcha darajasida qaror 

qabul qilish jarayoni Konstitutsiya ruhi va qadriyatlarini chuqur anglashga asoslangan huquqiy 

madaniyat sifatida shakllantirish uchun zamonaviy konstitutsiyaviy-huquqiy tafakkurga ega 

kadrlarni tayyorlash tizimini yoʻlga qoʻyish zarur. 

Shu bois, huquqshunoslarni tayyorlovchi oliy oʻquv yurtlarida “Konstitutsiyaviy huquq 

va konstitutsiyaviy odil sudlov” ixtisosligi boʻyicha maxsus magistratura yoʻnalishini tashkil 

etish bugungi huquqiy davlat qurilishi jarayonidagi strategik zaruratdir. Bu tashabbus faqat 

Konstitutsiyaviy sud uchun emas, balki konstitutsiyaviy qonuniylikni taʼminlovchi barcha 

subyektlar – parlament, umumiy yurisdiksiya sudlari, prokuratura, ijro hokimiyati, Markaziy 

saylov komissiyasi va boshqa institutlar uchun yuqori malakali kadrlar tayyorlashga xizmat 

qiladi. 

Bu esa oʻz oʻrnida, Konstitutsiyaning toʻgʻridan toʻgʻri amal qilishini taʼminlaydigan, 

uning ruhini anglaydigan va amalda tatbiq eta oladigan yangi avlod mutaxassislarini 

tayyorlashga zamin yaratadi. 

Xalqaro tajriba shuni koʻrsatmoqdaki, rivojlangan davlatlar oliy taʼlim tizimida 

konstitutsiyaviy huquqni faqat nazariy fan sifatida emas, balki amaliy va tahliliy yoʻnalish 

sifatida rivojlantirmoqda. Masalan, Columbia Law School (AQSH) [3], York universiteti Osgoode 

Hall Law School (Kanada)[4], Valensiya universiteti (Ispaniya)[5] va RUDN universiteti 

(Rossiya) kabi nufuzli taʼlim muassasalarida “Constitutional Justice”, “Comparative 

Constitutional Law” hamda “Judicial Review Studies” kabi dasturlar faoliyat yuritmoqda.   

Uchinchidan, sudyalar faoliyatida konstitutsiyaviy huquq normalarini amaliyotda izchil 

qoʻllash, inson huquq va erkinliklarini konstitutsiyaviy darajada taʼminlash hamda har bir sud 

qarorining mazmuni orqali Konstitutsiya ustuvorligini amalda namoyon etish alohida 

ahamiyatga ega. 

Bu borada sudyalarning nazariy bilim va amaliy koʻnikmalarini chuqurlashtirish 

maqsadida Odil sudlov akademiyasida “Konstitutsiyaviy odil sudlov” boʻyicha ixtisoslashgan 

oʻquv modulini yoʻlga qoʻyish muhim ahamiyat kasb etadi. Mazkur modul inson huquqlarini 

konstitutsiyaviy darajada himoya qila oladigan hamda sud qarorlarida Konstitutsiya 

mazmunini toʻliq aks ettira oladigan yuqori malakali sudyalar korpusini shakllantirishga xizmat 

qiladi. 

Toʻrtinchidan, Shu bilan birga, huquqshunoslik fakultetlarida “Konstitutsiyaviy odil 

sudlov klubi”ni tashkil etish dolzarb ahamiyatga ega. Misol sifatida, shunga oʻxshagan “Boʻlajak 

prokurorlar klubi”, “Boʻlajak notariuslar klubi”, “Adliya klubi” samarali faoliyat yuritib yosh 

kadrlarni yuqoridagi sohalar boʻyicha mutaxassis sifatida shakllanishiga oʻz hissasini qoʻshib 

kelmoqda. Mazkur tajriba  yosh avlodda konstitutsiyaviy tafakkur va huquqiy madaniyatni 

shakllantirish bilan birga, sudyalar, huquqshunoslar hamda davlat xizmatchilari uchun ilmiy-

innovatsion platforma vazifasini bajaradi. 

Shu jarayonning mantiqiy davomi sifatida, Konstitutsiyaviy sud huzurida Ilmiy-tadqiqot 

markazi tashkil etish taklif etiladi. Ushbu amaliyot Janubiy Koreya, Turkiya kabi mamlakatlar 

amaliyotida oʻzini oqlab kelmoqda. Mazkur aql markazi klasterning ilmiy oʻzagi sifatida faoliyat 

koʻrsatib, konstitutsiyaviy huquqning zamonaviy tendensiyalarini oʻrganish, milliy 

qonunchilikni xalqaro standartlar bilan uygʻunlashtirish va konstitutsiyaviy nazorat 

amaliyotini ilmiy asosda takomillashtirishga xizmat qiladi. 

Beshinchidan, Konstitutsiyaviy sud tizimini shakllantirishda huquq fanidan professorlar 

ilmiy-amaliy tajribasi orqali sud faoliyatining huquqiy asoslarini mustahkamlaydi. Ular ishtirok 

etgan holda qabul qilinadigan qarorlar huquqiy tahlilga, ilmiy asosga va konstitutsiyaviy 

qimmatlarga tayanadi. Qator mamlakatlarda — xususan Italiya, Ispaniya, Portugaliya, Koreya 

va Yaponiyada — huquq fanidan professorlar konstitutsiyaviy sud sudyasi etib saylanish 

huquqiga ega boʻlgan eng nufuzli huquqshunoslar qatorida alohida oʻrin tutadi. Masalan, 

Portugaliya Konstitutsiyasining 222-moddasiga koʻra, Konstitutsiyaviy sud 13 nafar sudyadan 

iborat boʻlib, ularning olti nafari turli sudlardan, qolganlari esa yuristlardan, afzal holda huquq 

fanidan professorlardan tanlanadi.[6] Shu kabi talablar Italiya Konstitutsiyasining  

135-moddasida[7], Ispaniya Konstitutsiyasining 159-moddasida[8] hamda Koreya 

Respublikasi[9] Konstitutsiyaviy sud toʻgʻrisidagi qonunning 11-moddasida ham belgilangan. 

Mamlakatimizda ham ushbu amaliyotning ijobiy tomonlarini qonunlarimizga kiritish va 

tajribani joriy qilishni taklif etamiz. 

Oltinchidan, fuqarolarning huquqiy ongi va konstitutsiyaviy madaniyati yuksaltirishda, 

konstitutsiyaviy qadriyatlarga hurmat tuygʻusini shakllantirishda konstitutsiyaviy sud 

faoliyatining ochiqligi va unda jamoatchilikning faol ishtirokini taʼminlash muhim ahamiyatga 

ega.  

Konstitutsiyaviy sudni xalqqa, ayniqsa yoshlarga yaqinlashtirishda, sud majlislarini 

belgilangan tartibda jamoatchilik uchun ochiq oʻtkazish, sud jarayonlarini jonli efirga uzatish 

amaliyotini doimiy yoʻlga qoʻyish, “Ochiq eshiklar kunlari”ni tashkil etish maqsadga muvofiq. 

Bu orqali yosh avlodda fuqarolik masʼuliyatini anglash tuygʻusi shakllanadi. 

Shu bilan bir qatorda, Konstitutsiyaviy sudning rasmiy veb-saytida virtual tashrif (onlayn 

ekskursiya) tizimini yoʻlga qoʻyish zamonaviy axborot texnologiyalariga asoslangan muhim 

innovatsion yoʻnalish hisoblanadi. Bunday virtual platforma orqali sudning tarixi, binosi, 

muhim qarorlari va faoliyati haqidagi maʼlumotlar turli tillarda joylashtirilishi lozim.  

Konstitutsiyaviy sud ishlarida jamoatchilik va fuqarolik jamiyati ishtirokini kengaytirish 

sud qarorlarining asosli va xolis boʻlishiga xizmat qiladi. Buning uchun xalqaro amaliyotda 

qoʻllaniladigan amicus curiae [10] — yaʼni sudga ekspert xulosasi taqdim etish institutini joriy 

etish maqsadga muvofiq boʻlib, u orqali “uchinchi sektor” va mustaqil ekspertlar sud 

muhokamalarida ilmiy-amaliy hissa qoʻshadi. 

Xalqaro tajriba shuni koʻrsatmoqdaki, konstitutsiyaviy sud faoliyatida jamoatchilik bilan 

ochiq muloqot va institutsional hamkorlikni yoʻlga qoʻyish samarali natija beradi. Masalan, 

Xorvatiyada 2019-yildan buyon oʻtkazib kelinayotgan “Konstitutsiyaviy kunlar” (Ustavni dani) 

konferensiyasi sudyalar, olimlar va fuqarolik jamiyati instituti vakillari uchun konstitutsiyaviy 

masalalar boʻyicha fikr almashish muloqot platformasi vazifasini bajarmoqda. Shuningdek, 

Italiya Konstitutsiyaviy sudi amaliyotidagi “konstitutsiyaviy boʻshliq” (vacatio) haqidagi 

qarorlar orqali parlamentga huquqiy tartibga solish zarur boʻlgan masalalarni koʻrsatish 

tajribasi sud va qonun chiqaruvchi hokimiyat oʻrtasidagi konstitutsiyaviy muloqot madaniyati 

hamda davlat hokimiyati tizimidagi muvozanatni taʼminlashning samarali mexanizmi sifatida 

namoyon boʻlmoqda. 

Yettinchidan, interaktiv xizmatlar platformasini joriy etish – fuqarolarning zaruriy 

maʼlumotga ega boʻlishi va murojaatlarni qulay hamda oshkora tarzda yuborishini 

taʼminlaydigan muhim innovatsion yoʻnalish boʻlib, konstitutsiyaviy sud faoliyatini raqamli 

transformatsiya jarayonlariga uygʻunlashtirishga xizmat qiladi. Bunday platforma orqali sud 

qarorlari, konstitutsiyaviy shikoyatlar va amaliy tavsiyalar bilan real vaqt rejimida tanishish 

imkoni yaratiladi. Shu bilan birga, mazkur innovatsion xizmat sud faoliyatining ochiqligini 

taʼminlaydi, fuqarolarning huquqiy faolligini oshiradi va raqamli muhitda konstitutsiyaviy 

adolatni taʼminlashning samarali, ishonchli hamda zamonaviy mexanizmini shakllantiradi. 

Xulosa. Xulosa qilib aytganda, konstitutsiyaviy sudlov tizimini takomillashtirish — 

Konstitutsiya ruhini hayotga tatbiq etuvchi, chuqur ilmiy asosga ega boʻlgan kompleks va tizimli 

jarayondir. Konstitutsiyaviy sudning samarali faoliyati demokratik davlat barqarorligini, inson 

huquq va erkinliklarining kafolatli himoyasini taʼminlaydi. Sud mustaqilligini mustahkamlash, 

faoliyat oshkoraligini taʼminlash, jamoatchilik ishtirokini kengaytirish va ilm-fan bilan 

uygʻunlikda rivojlanish — bu jarayonning asosiy shartlaridir.  

